
A.L. 158 tal-2022

KOSTITUZZJONI TA’ MALTA

Regolamenti tal-2022 li jemendaw ir-Regolamenti tal-Proċedura ta’ 
Dixxiplina tal-Kummissjoni dwar is-Servizz Pubbliku

BIS-SAĦĦA tas-setgħat mogħtija bl-artikolu 121 tal-
Kostituzzjoni ta’ Malta, il-Kummissjoni dwar is-Servizz Pubbliku, bil-
kunsens tal-Prim Ministru, għamlet dawn ir-regolamenti li ġejjin:-

Titolu. 

L.S. Kost.03.

1. It-titolu ta’ dawn ir-regolamenti hu Regolamenti tal-2022 li
jemendaw ir-Regolamenti tal-Proċedura ta’ Dixxiplina tal-
Kummissjoni dwar is-Servizz Pubbliku u dawn ir-regolamenti
għandhom jinqraw u jinftiehmu ħaġa waħda mar-Regolamenti tal-
Proċedura ta’ Dixxiplina tal-Kummissjoni dwar is-Servizz Pubbliku,
hawn iżjed ’il quddiem imsejħa "ir-regolamenti prinċipali".

Jemenda r-
regolament 2 
tar-regolamenti 
prinċipali.

2. Fir-regolament 2 tar-regolamenti prinċipali, minnufih wara
t-tifsira "Panel Dixxiplinarju Permanenti" għandha tiżdied it-tifsira
ġdida li ġejja: 

" "qligħ addizzjonali" tfisser dħul ieħor għajr is-salarju
bażiku;". 

Jemenda r-
regolament 10 
tar-regolamenti 
prinċipali.

3. Fis-subregolament (4) tar-regolament 10 tar-regolamenti
prinċipali, minnufih wara l-kliem "il-perjodu ta’ sospensjoni
sommarja.", għandu jiżdied il-kliem "L-uffiċjal għandu jkun intitolat
ukoll għal rifużjoni ta’ kwalunkwe qligħ addizzjonali li kien ikun
dovut matul il-perjodu tas-sospensjoni sommarja.".

Jemenda r-
regolament 12 
tar-regolamenti 
prinċipali.

4. Fis-subregolament (6) tar-regolament 12 tar-regolamenti
prinċipali, minnufih wara l-kliem "għal għanijiet prekawzjonarji.",
għandu jiżdied il-kliem "L-uffiċjal għandu wkoll ikun intitolat għal
ħlas pro rata minflok kwalunkwe qligħ addizzjonali miżmum
minbarra s-salarju tiegħu, liema ħlas għandu jiġi kkalkulat fuq il-
medja tal-qligħ addizzjonali tat-tliet (3) snin preċedenti qabel is-
sospensjoni prekawzjonarja.".

